
baikor agertu dira kereila argentinarra sostengatzeko estatuko koordinakundeko kideak maria servini 
epaileak martin Villa ministro ohi frankista prozesatzeko hartu behar duen erabakiaren inguruan. iragan 
astean deklaratu zuen, lehen aldiz, argentinako kereilaren barruan, Francoren diktadurako arduradun batek. 
testua: estitxu Ugarte lopez de arkaute

Pilota, Serviniren 
teilatuan

Sakonean

G
uztira 12 homizidio eta ehunka zauritu, ministro 
gisa haren agindupean zeuden segurtasun-
indarrek edo haien laguntza edo babesa zuten 
eskuin muturreko indar parapolizialek 
eragindakoak. Krimen horiek eraman dditye 
Rodolfo Martin Villa justiziaren aurrean. Halere, 
trantsizioaren eredugarritasuna nabarmendu nahi 

izan du ministro ohi frankistaren inguruak itaunketaren aurreko 
egunetan, eta Martin Villak berak bere defentsan argudiatu du ezin 
dela "genozidio" egoera bati buruz hitz egin trantsizio garaian. Bere 
errugabetasuna aldarrikatu du, nahiz eta aitortu Gasteizko martxoak 
3ko sarraskian "akats larriak" izan zirela, baita pertsonen 
eskubideak urratu zituzten "jokabide polizialak ere". Akusazioaren 
abokatuek, berriz, berretsi dute Martin Villaren aurkako kereila ez 
dela trantsizioari buruzkoa, gertaera oso zehatzei buruzkoa baizik.

Are gehiago, Argentinako kereilaren legelariaren arabera, Franco 
diktadorearen ondorengo gobernuek "armek ezarritako diktadura 
frankistaren arkitektura errepresiboa, krudela eta odolzalea" 
mantendu zuten, eta Martin Villa gobernu horien parte izan zen. 
"Estatuko segurtasun-indarretan, estamentu militarrean, epailetzan, 
fiskaltzan, botere politikoan, ekonomikoan eta abarretan ez zen 
arazketarik txikiena ere izan". 

Beraz, talde juridikoaren aburuz, "arkitektura errepresibo" horrek 
diktadorea hil ondoren "zibilen aurkako eraso-dinamika sistematiko 
batekin jarraitu zuen". Akusazioaren iritziz, testuinguru horri esker 
uler daiteke Martin Villa gizateriaren aurkako krimenengatik 

Iruñean kontzentrazioa egin zuten iragan 
asteko ostegunean frankismoaren 
biktimen elkarteek. mArtxoAk 3 ELkArtEA



sakonean

auzipetu izana: "Izan ere, 
diktadura frankistaren jarraipena 
baino ez da bera segurtasun-
indarren arduradun nagusia 
zenean jazo zen indarkeria".

Froga "sendoak"
Hainbat urtetako ikerketetan, 
testigantza zuzenetan eta 
dokumentazioetan oinarrituta 
dago Martin Villaren kontrako 
akusazioa, eta txosten horiek 
teknikoki "sendoak" direla 
azpimarratu du Luis Suarez-
Carreño Ceaqua Kereila 
Argentinarra Sostengatzeko 
Estatuko Koordinakundeko 
kideak. "Ez dira akusazio arinak 
edo inprobisatuak; Argentinako 
instrukzio-epaitegiak ez luke 
Martin Villarena bezalako 
inputaziorik onartuko, baldin eta 
aurkeztutako espedienteek ez 

balute zantzuen eta frogen sendotasuna".
1976ko martxoaren 3an, Gasteizen, Espainiako Poliziak hil zituen 

Romualdo Barroso, Francisco Aznar, Pedro Martinez Ocio, Jose 
Castillo eta Bienvenido Perearen hilketaren ardura leporatzen 
diote Martin Villari; lehenengo biak han bertan hil ziren, azken 
hirurak geroago, han jasotako zauriengatik. Urte berean jazotako 
beste hiru hilketetan ardura izatea ere egozten dio akusazioaren 
abokatu-taldeak: Hondarribian Guardia Zibilak erail zuen Jose 
Maria Zabalarena eta faxista parapolizialek Santurtzin hil zuten 
Maria Norma Mentxakarena. Halaber, 1977an jazotako beste hiru 
krimen daude Servinik aztertu beharko duen dokumentazioan: 
Guardia Zibilak Errenterian hil zuen Rafael Gomez Jauregirena; 
Polizia Armatuak Iruñean hil zuen Jose Luis Cano Perezena; 
poliziek torturen bidez Bilbon hil zuten Francisco Javier 
Nuñezena; eta faxista parapolizialek Madrilen manifestazio batean 
hil zuten Arturo Ruizen kasua. Azkenik, 1978an, Espainiako 
Poliziak Iruñean tiroz hil zuen German Rodriguezen auzia dago 
tartean.

"Ez da ahaztu behar –esan du Suarez-Carreñok– Gasteizko eta 
Iruñeko kasuetan, hildako horiez gain, ehunka pertsona zauritu 
zirela, eta horietako asko Poliziak tirokatu zituela". Azpimarratu du, 
gainera, krimen gehienek zigorrik gabe jarraitzen dutela. 
"Errudunetako batzuk zigortuak izan badira, berehala atera dira 
espetxetik edo ihes egiten lagundu diete".

Hamar eguneko epea luzatu daiteke
Iragan asteko osteguneko galdeketaren ostean, hamar eguneko epea 
du Maria Servini de Cubria epaile argentinarrak erabaki bat 
hartzeko, baina epeak luza daitezkeela ohartarazi du akusazioaren 

Maria Servini de Cubria epaile 
argentinarrak 2014an eskatu zuen 
Martin Villaren estradizioa. wikimEdiA

"Uste DUGU Urrats 
hanDia eGin GenUela 
Martin villak 
Deklaratzea lortU 
GenUenean"
telam adriaNa, argeNtiNako kereila

abokatu-taldeak. Servini epaileak hiru aukera ditu. Eduardo Fachal 
frankismoko biktimen abokatuak azaldu duenez, auzia artxibatu 
dezake. "Orduan guk errekurrituko genuke; prozesu judizial 
honetan amaieraraino joango gara", esan du Fachalek. Bigarren 
aukera da auzipetzeko froga nahikorik ez duela ebaztea Servinik. 
"Martin Villak inputatuta jarraituko du, eta froga gehiago aurkeztu 
beharko genituzke auziak aurrera egiteko". Azkenik, Martin Villa 
auzipetzea erabaki dezake epaile argentinarrak.

Prozesamendu bat egonez gero, atxiloketa bat eta estradizio 
izapide bat hasi beharko lirateke. Alta, Fachalek ez du uste 
espetxealdi prebentiborik edo estradiziorik erabakiko denik, 
bederen ahozko epaiketa egin arte, "errugabetasun-presuntzioaren 
printzipioa lehenesten baita".

Argentinako Kereila sustatu duen taldeko kide Telam Adrianak 
adierazi du baikor eta itxaropentsu daudela prozesamendu bat 
lortzeko aukerarekin. "Nolanahi ere, uste dugu urrats handia egin 
genuela Martin Villak gizateriaren aurkako delituengatik deklaratzea 
lortu genuenean. Oso garrantzitsua da gertatu dena".

Argentinako Kereilan, munduan Espainiako diktaduraren 
krimenen aurka zabalik dagoen auzi bakarrean, Martin Villa eta 
beste 18 kargu frankista inputatu dituzte, justizia unibertsalaren 
izenean. Ondorengo gobernuek eta Espainiako epaileek eragotzi 
dute ministro ohiaren eta gainerako akusatuen estradizioa. Aurten, 
hamar urte bete dira kereila tramitatzen hasi zenetik, eta pasa den 
astera arte frankismoko inork ez da epailearen aurrean agertu.

Oztopoak eta atzerapenak
Denbora luze horretan Espainiako Estatuak "prozesu judiziala 
oztopatzen" egin duen lana salatu dute Martxoak 3 elkarteko kideek. 
Nazio Batuen Elkarteak ere behin baino gehiagotan eskatu dio 
Espainiari gizateriaren aurkako ustezko delituen erantzule 
frankistak epaitzeko –edo epaitzen uzteko, behintzat–.

Martin Villaren kasuan, 2014. urtean eskatu zuen Servinik ministro 
ohi frankistaren estradizioa Argentinara, bertako epaitegietan 
deklarazioa hartzearren; helburu berarekin, atxilotzeko nazioarteko 
agindua eman zuen epaileak. Halere, 2015ean, Espainiako 
Kongresuak estradizio eskaera atzera bota zuen, eta atxilotzeko 
agindua bertan behera utzi zuen. 

2016an, berriz, epaile argentinarrak deklarazioa Espainiako 
epaitegietan hartzea eskatu zuen. Eskaerari erantzunez, 
Espainiako Fiskaltza Nagusiak betebeharreko zirkular bat igorri 
zien estatuko fiskal guztiei, hain zuzen Argentinako epaitegitik 
iristen ziren eskaerak atzera botatzeko; agindu horri jarraiki, 
Madrilgo 28. instrukzio-epaitegiak ezezkoa erantzun zion 
Serviniren eskaerari. 2018an Auzitegi Nazionalak ere uko egin zion 
Martin Villaren deklarazioa bertan hartzeko eskaerari, eta 
Argentinako epaileari esan zion Argentinako enbaxada edo 
kontsulatuak erabili zitzakeela itaunketa egiteko. Hartara, 2019an 
Servinik enbaxadan deklarazioa hartzeko eskaera egin zuen. Iragan 
astean egin zen galdeketa, telematikoki. Madrilgo Argentinako 
kontsulatuan izan da ministro ohi frankistak justiziaren aurrean 
egin duen lehen agerraldia. 

Protagonista

A 
rgentinako eta Espainiako estatuko 
auzitegietan frankismoko biktimen 
kereilak aurkeztea bultzatu duen 
talde juridikoko kidea da Jacinto Lara, 
krimen horiek ikertu eta epaitu 
ditzaten. Giza Eskubideetan eta 
Justizia Unibertsalean aditu den 

abokatuak berretsi du Rodolfo Martin Villa 
ministro ohi frankista gizateriaren aurkako 
krimenen erantzule dela esateko froga nahikoak  
daudela.
Noizko espero duzue Rodolfo Martin Villaren 
auzipetzeari buruzko Maria Serviniren erabakia? 
Ez dakigu zehazki. Hamar egun balioduneko epea 
du deklarazioa hartzen duenetik, eta, gero, epe 
hori luza dezake. Kontuan izan behar da Martin 
Villaren ikerketa-deklarazioa defentsa-
eskubidearen barruan kokatzen dela. Epaileak 
adierazpen horren edukia kontuan hartu behar du 
erabakia hartzerakoan, eta bere balorazioa egingo 
du. Baina, bestalde, egia da urte asko 
daramatzagula horrekin, froga eta diligentzia 
ugari egin direla, eta, azken finean, epaileak gai 
horri buruzko ikuspegi argia izango duela.
Zer nabarmenduko zenuke aitorpenaz eta horren 
inguruan sortu den guztiaren inguruan? 
Adierazpena hartzeari dagokionez, 
azpimarragarriena da, lehen aldiz, diktadura 
frankistak eta trantsizioak egindako nazioarteko 
krimenekin lotuta, erantzukizunak –erantzukizun 
handiak eta erantzukizun larriak– dituen norbait 

justiziaren aurrean esertzen dela, kasu honetan 
Argentinako epaile baten aurrean, azalpenak 
emateko. Bere defentsarako eskubidea 
artikulatzeko egiten du, prozesu judizial batean 
inputatuta egotearen ondorioz. Lehen aldia da, 
gainera, 40 urteko demokrazian, eta Espainiako 
auzitegietan inoiz erantzunik eman ez duten 
ekintza judizial ugari gauzatu ondoren; sustatu 
diren ekintza judizial horiek guztiak artxibatu 
besterik egin ez dituztelako. Edukiari erreparatu 
gabe, berez, ikerketa-deklarazioa hartzea guztiz 
garrantzitsua da.
Espainiako lau presidente ohiek Martin Villaren alde 
idatzitako gutunek auzipetzearen garrantziarekin 
zerikusia dute? 
Jakina. Argentinako Kereila Babesteko Estatuko 
Koordinakundeak ez ezik, komunikabideek ere 
garrantzia ematen diote, eta maila politikoan 
ikusten ari gara adierazpenaren garrantzia eta 
duen eragina.
Nola ulertu behar da babes hori? 
Auzian sartu diren adierazpen guztiak, azken 
batean, Martin Villak berak epaileari aurkeztu 
dizkion adierazpenak dira, Borrellek izan ezik, 
hark Argentinako enbaxadara zuzentzen baitu, 
baina, ondoren, Martin Villak epailearengana 
bidaltzen du. Horrek agerian uzten du hainbat 
kontu: lehenengoa, maila politikoan sortzen ari 
den kezka. Bigarrena, maila politiko guztiekin eta 
boterearekin zuzenean gaur egun, oraindik, 
Martin Villak dituen harremanak eta loturak. Eta 

"Martxoak 3ko auzian 
frogatuta dago Martin 
Villaren ardura penala"
jaciNtO laRa argeNtiNako kereilako abokatua

rodolfo martin Villa ministro ohi frankista gizateriaren aurkako krimenengatik auzipetzeko nahikoa froga 
daudela berretsi du giza eskubideetan aditua den Jacinto lara abokatuak. gaineratu duenez, aurrekaria 
izan daiteke argentinako kereilako gainerako inputatuentzat.
testua: estitxu Ugarte lopez de arkaute

hirugarrenik, prozesu judizial baten esparruan 
injerentzia politiko onartezina iruditzen zaigu.
Gutunek harritu zaituzte?
Ez.
arrazoi juridikoak baino arrazoi politikoak gailentzen 
ari direla esan duzue. Zergatik? 
Martin Villak prozesu judizial honetan duen 
defentsa ildoak sostengu eta oinarri politiko oso 
garrantzitsua du. Horri buruz ari gara, prozesu 
judizial batean esparru juridikoan mugitzen 
baikara; eta kasu zehatz honetan epaitzen diren 

krimenak kalifikatzeko nazioarteko 
zuzenbidearen, giza eskubideen eta nazioarteko 
zuzenbide penalaren esparruan. Eta haren 
defentsa-ildoa, funtsean, bi gaitan oinarrituta 
dago: nik ez nuen zerikusirik izan krimen 
horiekin; nik bultzatu nuen prozesu politikoak, 
trantsizioak, erraztu du Espainiako estatu osoan 
estatu demokratiko bat eskuratzea. Horiek dira 
Martin Villaren defentsa ildoak, eta izaera 
politikoa duen defentsa batean sakondu du 
gehienbat. Baina berriro diot, hemen ez gaude 
eztabaida politiko batean. Hemen, eztabaida 
juridiko batean gaude. Eta eztabaida juridiko 
horri dagokionez, nire ustez, akusazioaren ildoak 
ere oso argiak dira.
Zeintzuk dira akusazioaren oinarri juridikoak?
Inork ezin du ukatu Gasteizen, 1976ko 
martxoaren 3an, gertatu zena gertatu zenik, baina 
ez naiz horretaz ari; historikoki badakigu existitu 
zela, baina, gertaera horiek egin izana 
egiaztatzeaz gain, prozesu judizialaren esparruan 
frogatu behar da, eta uste dugu egiaztatuta 
dagoela Martin Villak gertakari haiekiko duen 
erantzukizun penala. Horri buruz ari naiz. Hemen 
hainbat kontu daude. Nire ustez, lehenik eta 
behin, argitu behar da zergatik hartzen ditugun 
nazioarteko krimentzat. Zergatik gizateriaren 
aurkako krimentzat hartzen diren. Martin Villak 
espresuki aitortu du estatuko segurtasun indarrak 
eta baita estamentu militarra ere, ordena eta 
segurtasun publikoaren arloan eskumenak 
zituztenak, demokraziara sartu zirela, trantsizioko 
urte horietan, inolako depuraziorik gabe. Berak 
esaten du ez zeudela prestatuta, ez zeudela behar 
bezala prestatuta, eta abar. Diktadura bateko 
aparatu errepresibo bat mantentzen baduzu 
trantsizioko gobernuetan, eta aparatu errepresibo 
horiek beti bezala jarduten badute, hori 
biztanleria zibilaren aurkako eraso orokorra 
eta-edo sistematikoa izan daiteke, eta horren 
froga da urte horietan egindako krimen ugari. 
Gizateriaren aurkako krimenak, ondorioz?
Jakina. Testuinguruari erreparatu behar zaio. Ez 
da bakarrik pertsona baten heriotza edo, kasu 
zehatz honetan, Martin Villari egozten zaizkion 
hamabi hilketa eta 200 zauritu baino gehiago; 
aitzitik, testuinguruaren elementua dago: zerbait 
orokorra edo sistematikoa da. Ez bazen hain 
orokorra, ezta sistematikoa ere, zergatik poliziak 
sistematikoki modu berean jokatzen zuen? Horixe 
da salaketaren xede diren gertakizunei kalifikazioa 
ematen diena. Gizateriaren aurkako krimenak 

Jacinto de Lara abokatua Kongresuko agerraldi batean. CEAQUA

"ez GaUDe eztabaiDa Politiko 
batean; heMen, eztabaiDa 
jUriDiko batean GaUDe"

"Gizateriaren kontrako 
kriMenak Dira, horrela 
tiPifikatUta DaUDe nazioartean"

Protagonista

dira, horrela tipifikatuta baitaude nazioartean, eta 
gure Zigor Kodean ere horrela tipifikatuta dago 
2004tik aurrera.
Martin Villak zalantzan jarri du hori.
Giza eskubideen nazioarteko zuzenbidearen edo 
nazioarteko zuzenbide penalaren esparruan hori 
eztabaidatzen saiatzeak lotsa ere eragiten du. 
Tira. Oso kontu argia da. Eta ildo horretan aurrera 
egin da. Izan ere, gure auzitegiek ere aurrera egin 
dute 90eko hamarkadaren amaieratik Argentinako 
diktadura, Txileko diktadura eta Guatemalako 
kasua ikertzen eta epaitzen aritu direnean. 
Espainiako estatuko auzitegiek ebazpen judizial 
oso garrantzitsuak onartu dituzte, baina epaitegi 
horiek estatuan bertan egin ziren nazioarteko 
krimenak ikertu eta epaitu behar dituztenean 
desberdin jokatzen dute, aldatzen da irizpide 
judiziala, eta esaten da krimenek duten 
kalifikaziotik harago ezin dela ez ikertu ez epaitu. 
Ez du ukatzen hori gertatu izana. Delitu isolatuak 
eta loturarik gabeko delituak direla esaten da, eta 
ez da inolaz ere aintzat hartzen lehen aipatu 
dizudan testuinguruaren elementu hori. Bada, 
testuinguruaren elementu horri buruz ari da 
etengabe Servini epailea, eta horri esker 
mantendu da Argentinako kereila hamar urtez.
Zer gertatuko litzateke Servini epaileak Martin Villa 
auzipetzea erabakiko balu?
Beste diligentzia batzuk egitea erabaki dezake, eta 
horrek ahozko epaiketa ekar lezake.
Martin Villaren ardura argi eta garbi frogatuta dago?
Gure ikuspuntutik bai. Martin Villak gertakari 
horiekin lotuta duen erantzukizun penala 
egiaztatuta dago. Bistan denez, errugabetasun-
presuntziorako eskubidea du Martin Villak, baina, 
jakina, zigor-arloko prozesuaren esparruan, 
Martin Villa auzipetzeko nahikoa zantzu eta froga 
daude. Gu ez gara Martin Villa kondenatzen ari. 
Gu ez gara inor Martin Villa zigortzeko, baina 
prozesu judizial horren esparruan eta 
errugabetasun-presuntziorako eskubidea uneoro 
errespetatuz, argi dago bera auzipetzeko urrats 
hori egin behar dela.
aurrekaria izan daiteke argentinako Kereila osatzen 
duten gainerako salaketen kasuan?
Argentinakoak kereila nagusi bat du, eta, ondoren, 
salaketak eta kereilak gehitu dira. Oraintxe bertan, 
ia mila salatzaile edo gehiago egon daitezke. 
Kausa handia da, konplexutasun handikoa. 
Izapidetzean, instrukzio-fasean gaude oraindik. 
Martin Villa auzipetu izanak jauzi prozesal handia 
ekarriko luke, ahozko epaiketaren irekiera-fasean 

sartuko ginatekeelako. Gainerako salaketak 
instrukzio-fasean geratuko lirateke, eta Serviniren 
ebazpenari eta ebazpen horren oinarriei 
erreparatu beharko litzaieke. Martin Villaren 
auzipetzea, alderdi batzuetan, ez guztietan, beste 
inputatu batzuetara estrapolatu daiteke.
Espainiako estatuak jarritako oztopoak salatu dituzue. 
Zerbait aldatu da gobernu berriarekin?
Orain arte, ezer gutxi egin du. Ez zitzaigun 
gustatu, jakina, eta hala salatu genuen, urte 
honen hasieran gertatutako interferentzia bat: 
Martin Villaren deklarazioa martxoaren 20rako 
ezarrita zegoen, eta data hori baino lehen, 
badirudi Espainiako Justizia Ministerioak 
Argentinako Kanpo Arazoetako Ministerioari 
jakinarazi ziola enbaxadaren bidea ez zela egokia, 
eta erreguzko komisio bat eskatu behar zela, 
erreguzko komisio hori aldez aurretik atzera bota 
zenean. Interferentzia berri batekin topo egin 
genuen. Baina gobernuaren kudeaketa oso urria 
izan da. Azkenean, deklarazioa juridikoki 
Argentinako lurraldean gertatu da, eta, beraz, 
Espainiako agintariak deklarazioa hartzetik kanpo 
egon dira. Dena den, jarrera horrek ere oso 
agerian uzten du zein den Estatuaren jarrera auzi 
horri guztiari dagokionez. Haiekin joango ez balitz 
bezala jokatzen du. 

Omenaldia, Martxoak 3ko plazan. ALEA

"Santiago ospitalera iritsi 
ginenean, familiek errieta egin 
ziguten –Fragari niri baino 
gehiago, bera ezagunagoa 
zelako–: 'Zer? Akabatzera al 
zatozte?'". Hala jaso du 
Rodolfo Martin Villak (1934, 
Santa Maria del Paramo, Leon, 
Espainia), 1976ko martxoaren 
6an Gasteizera joan zirela, eta 
han zauritu guztiak bisitatu 
zituztela, tentsio handiko 
egoera batean. 

"Urte hasieratik, –dio Martin 
Villak Al servicio del Estado 
bere oroitzapenen liburuan–, 
desobedientzia zibil egoera 
oso larria zegoen, eta 
iraultzaren aurreko giro 
sutsua". Gasteizko lan gatazka 
"orokortua", "ustela", 
"nahasia", "argi eta garbi 
politizatua", eta "asanblearioa" 
bezala definitu zuen ministro 
ohi frankistak. 

Ez da harritzekoa Martin 
Villak esatea Gasteizkoa 
"alferrikako sakrifizioa" izan 
zela langileentzat; edo Fragak 
esatea langileek "odol-egun 
bat" besterik ez zutela lortu. 
Modu horretan, langileak 
heriotza horien erantzule gisa 
aurkezten baitituzte. Izan ere, 
Serviniren aurrean egin duen 
bezala, garaiko Harreman 
Sindikalen ministroak beti 
ukatu egin du bost langileen 
heriotzan ardura izan zuenik.

Falangetik UcDra
Falange Española 
Tradicionalista y de las Jons 
taldeko militantea izan zen 
Martin Villa, eta 27 urte zituela  
SEUko (unibertsitateko 
sindikatu falangista) buruzagi 

nazional izendatu zuten, 
1961era arte. Diktadurak 
inposatutako sindikatu 
bertikalari lotuta egon zen 
Francoren garaian, eta, 
gainera, 1969an idazkari 
nagusi izendatu zuten.

Halaber, Martin Villa 
gobernadore zibil eta 
Mugimenduko probintzia-
burua izan zen Bartzelonan, 
1974an; 1975eko abenduaren 
11n Harreman Sindikalen 
Ministerioa hartu zuen, Arias 
Navarro presidenteak 
osatutako gobernuan, Franco 
diktadorea hil ondoren. 

Trantsizioan, elite politiko 
frankista aldaketa politikoa 
kapitalizatzeko prest agertu 
zen, demokratikoki 
legitimatzeko eta ezarri berri 
zen ordenamendu politikoan 
eroso kokatu ahal izateko. 
Hala, 1976ko uztailean, Adolfo 
Suarezek presidente kargua zin 
egin zuen eta Martin Villa 

Gobernazio ministro izendatu 
zuen. Ondoren, Lurralde 
Administraziorako Estatu 
ministro izan zen Suarezen 
azken gobernuan, eta Lurralde 
Administrazioko 
presidenteorde gisa berretsi 
zuten Leopoldo Calvo 
Soteloren exekutibo berrian. 
UCD desegin zenean, Alderdi 
Popularrean sartu zen, eta 
berriz ere diputatu akta lortu 
zuen 1989tik 2000. urtera arte.

PPtik ibex-era
Alianza Popularreko kide 
nabarmen batek esan zuen 
Martin Villak "kazikismo 
eguneratuaren" irudi bizia 
ordezkatzen zuela, 
administrazio frankistan 
lortutako esperientziari esker.

Bada, esperientzia, 
harremanak eta frankismoan 
lortutako boterea baliatu ditu 
Martin Villak politikatik 
enpresara salto egiteko, eta 
aurrera egin du berdin PPren 
eta PSOEren gobernuekin. 
Guztira, 93 kargu korporatibo 
izan ditu 1990etik, eta ia 
sektore guztietatik igaro da: 
energia, komunikazioa, 
aseguruak, banka... Askotan, 
gainera, sektore 
estrategikoetako konpainia 
pribatizatuetan aritu da: 
Endesako presidentea, 
Sogecableko presidentea, eta 
"banku txarraren" (Sareb) 
administrazio kontseiluko 
kidea 2013tik, Espainiako 
Gobernuak izendatuta. 
Endesaren kasuan, etekinak 
pribatizatzen aritu zen; 
Sareb-en aldiz, galerak 
gizarteratzea zen helburua.

Rodolfo Martin Villa. LA CALLE

Agintari frankista birziklatuaren eredua

Iritzia

J oxemaik bi urte daramatza zaharren egoitza batean. Duela 
hamaika urte alargundu zen. Aurten 86 urte beteko ditu. Gaur 
90etik gora dituela esango dizu eta bihar 75 inguru. Pandemia 

hasi baino lehen, Santiago ospitalean egon zen ingresatuta egun 
batzuk. Larri egon zen; ez Covid 19ak jota. Hala ere, onik atera zen. 
Esker oneko gizona da. On-puska. Langile porrokatua izan da beti. 
Gerraosteak soildua eta gerraostean zaildua. Orain, osasunez 
hobeto ikusten da. Birritan egin diote PCR proba eta bietan negatibo 
eman du. Baina ezin da egoitzatik irten. Egun osoa bertan ematen 
du, denbora gehien bere gelan sartuta. Ez du telebistarik nahi gelan. 
Irakurtzeko ere ez du inoiz ohiturarik izan. Orduak ematen ditu 
etengabe erlojuari, hormari eta leihoari begira. Pertsiana pixka bat 
igo eta hodeiak arakatzen ditu. "Ona datorrela dirudi", esaten du 
bere artekoetan. Erlojua, leihoa, pareta. Gosaldu ondoren, 
hamaiketako-ordua du buruan. Gero, bazkaria. Lo-kuluxka. 
Ondoren, merienda eta gero afaria. Segituan ohera. Errutina bera 
egunero. Gosaria, bazkaria, merienda eta afaria; erlojua, horma, 
leihoa. Noiz edo noiz parte hartzen du zentroan antolatzen diren 
jardueretan baina oso gutxitan. Ez zaio gustatzen. Atzo egoitzako 
langileek bideotxo bat grabatu zioten familiari igortzeko. 

-Joxemai, zer esan behar diozu familiari?
-Eskerrik asko.
-Zergatik?
-Kontxo, familia dira eta, etxekoak.
-Zerbait gehiago?
-Asko maite ditudala.
Lixto. Joxemaik ez du inoiz hitz-jario joria izan.
Lehen itxialdiaren ondoren, familiak egunero ateratzen zuen 

kalera. Gero, birritan bakarrik ahal zen. Arnasa hartzen zuen 
gizonak. On egiten zion fisikoki eta psikikoki ere. Orain gero eta 
galduago ikusten da.

Bere egoitzan sei positibo daude (oraingoz). Langileen artean 
beste bat (gutxienez). Bisitak amaitu dira. Neurriak zorroztu dituzte 
zeharo. Egoeraren larritasunaz jabetuta, galdera da: irizpide 
berberak ezarri behar dira zentro eta kasu guztietan? Ondotxo dakit 
gaia konplexua dela eta mila ertz dituela. Gogoetarako uzten dudan 
itauna da.  

"joxeMaik orDUak 
eMaten DitU 
etenGabe erlojUari, 
horMari eta 
leihoari beGira"  

Joxemai

txeMa raMirez De la Piscina
kazetaria eta ikertzailea

iritzia

Enaren asaldura entzuten baduzu, udaren bukaera gorputzean 
sentituko duzu eta etorri behar duen hotzak ez zaitu 
ustekabean harrapatuko. 

"Herrira iritsi nintzenean mutil batzuek gauza bakoitzak bere 
denbora zeukala kontatu zidaten. Kalakardo adarbakarra uztailean 
agertzen zen, inurri hegaldunek abuztuko amabirginaren euriak 
iragartzen zituzten, irailaren hasieran marisorginak..." idatzi du J. 
Guillamonek Les Cuques liburuan. 

Inurri hegaldunen kilimen abisua. 
1793an Frantziako Errepublikak egutegi berri bat antolatu zuen, 

kristau izen guztiak ezabatuz. Urteak naturaren arabera antolatu 
zituzten. Egileek esaten zuten asmoa zela "naziora nekazarien 
egutegia itzularaztea, urtearen zatiak ulergarriago adieraziz, herriari 
naturaren aberastasuna erakutsiz eta soroak maitatzen irakatsiz". 
Iraultzaren lehen urteak, ikusten den bezala, idealistak izan ziren. 
Sarrionandiak Hitzen ondoeza hiztegian ere azaltzen du nola 
Mauleko udal kontseiluko jauntxo batek egutegiaren izenak 
euskarara moldatu zituen. Urtea udazkenarekin hasten zen eta 
mahaxtea izan zen lehen hilabetea, Frantziako Errepublikaren lehen 
garaian. 

Mahastiaren usain goxoaren esperantza. 
Horren harira, orain dela urte batzuk irakurri nuen nonbait 

Kataluniako printzerriaren tamaina hiru egun zabal eta sei luzekoa 
zela, alegia, hiru eta sei eguneko ibilaldiak oinez, ertzetik ertzera, 
mutur batetik bestera, lurraldeari neurria hartu arte, eta bat-batean 
niretzat pausoen arabera zenbatuta herri honek gorputza hartu 
zuen, haragiztatu egin zen.

Sei eguneko ibilbidearen izerdiaren neurria. 
Gure zentzumenen arabera neurtuko bagenu geure ingurua, geure 

herriak, ulertzen ez ditugun hainbeste gauza ulergarri azalduko 
litzaizkiguke eta, bide batez, inguratzen gaituenaz kontzienteago 
izango ginateke. 

Baina, honezkero ez dakigu nolako herria daukagun. Nik 
behintzat, ez dakit etxepeko arbolaren izena  zein den. Inguratzen 
gaituzten loreen koloreak baino ez dakizkit. Fruituen usainak ez 
ditut bereizten. Nire atzamarrek enborren azalaren mapa ez dute  
ezagutzen. Ez dakit alboko etxea marrazten ere. Gure ingurua 
ulertzeko ez ditugu gure zentzumen guztiak erabiltzen eta gaizki 
aditzen ditugu seinaleak.  

"ez Dakit etxePeko 
arbolaren izena 
zein Den; frUitUen 
Usainak ez DitUt 
bereizten..." 

Neurriak hartzea

cira cresPo  
historialaria

#Okupazioa

I kasturte hasierarekin 
batera, hainbat mediok eta 
alderdik okupazioaren 

aurkako kanpaina indartu dute, 
eta, atzetik, Dolores Delgado 
Estatuko fiskal nagusiak horri 
aurre egiteko neurriak iragarri 
ditu. Lehentasunak atzean 
utzita, ordea, herritarrek 
etxebizitza izateko duten 
eskubidea bermatzea eta 
gizarte bazterketarekin 
amaitzeko borondate 
politikorik ez dagoela gogoratu 
dute hainbat lagunek sare 
sozialetan. 

@anaMenabar

sareaN Atentzioa deitzen didan lehen gauza okupazio 
kontzeptuaren gaineko manipulazio saiakera 
da. Okupazioa noiztik da etxebizitzetara 
lapurretan sartzea? Edo oporretan dagoen 
familiaren pisuan sartzea? Edo narkopisuak 
sortzea?

Manex 
GUrrUtxaGa 

@manexgm

Okupazioaren aurkako bonbardaketa mediatikoa 
eta gero, badirudi terrenoa prest dagoela 
etxebizitza eskubideari dagokionez murriztaileak 
diren legeetan aurrera egiteko. Horretarako presioa 
egin, eta lege horiek aplikatu zein baliatzen 
dituztenek kaleratzen dute jendea. Ez okupek.

aMaia 
lekUnberri

@amaialekunberri

Ez egin jokoa bankari eta errentistei.
Ez kriminalizatu okupazioa.
Etxebizitza denontzat eskubidea izan behar da, 
desmerkantilizatutako eremua. 
#EtxebizitzaDenontzat

beñat irasUeGi
@birasuegi

Bidez batez, hurrengo urtean alokairua igoko 
dizute, baina arazoa okupazioa da.

zUriñe 
roDriGUez

@zuriro

Okupazioa inoiz baino kriminalizatuago 
dagoen garai hauetan, milesker borrokan tinko 
jarraitzen duzuen horiei eta Errekaleorri urte 
luze hauetan zuen ekarpena egin diozuen 
guztiei! #Okupazioa #AuzoBoterea

errekaleor 
bizirik

@errekaleor

iritzia

Mugimendu feministak deituta, elkarretaratzea egin dute asteon, 
Gasteizko Andre Maria Zuriaren plazan, 17 urteko neska batek salatu 
duen talde bortxaketa gaitzesteko. Eusko Jaurlaritzaren Segurtasun 
Sailak jakinarazi duenez, adingabeak berak salatu zuen sexu erasoa 
abuztuaren hasieran, eta Adingabeen Fiskaltza gertatutakoa ikertzen 
ari da. El Correo egunkariaren arabera, zazpi mutil adingabe daude 
erasoarekin lotuta, eta haietako bost ari dira ikertzen "sexu-
askatasunaren aurkako delitua" egotzita; gainerako biak ezin izan 
dituzte inputatu 14 urte baino gutxiago dituztelako. Ikertuetako bat 
adingabeen zentro batera eraman dute eta beste lauri urrutze-
agindua ezarri diete. argazkia: Mikel buruaga. 

Gasteizko plazan, sexu erasoei aurre

bidali zure 
argazkiak testu 
labur batekin: 
erredakzioa@alea.
eus

iruditaN

Gaurkotasuna gizartea

Mikel bUrUaGa gasteiz
Aurreikusi bezala, korapilatsua 
ari da izaten aurtengo ikasturte 
hasiera. Pandemiaren ondorioz 
aurrez aurreko eskolarik gabe sei 
hilabete igaro eta gero, astelehe-
nean ikastetxeetara itzuli ziren 
Haur Hezkuntzako, Lehen Hez-
kuntzako eta DBHko 1. eta 2. 
mailako ikasleak. 

Hasi bezain pronto, lehen gre-
barekin egingo dute topo; izan 
ere, ikasturtea baldintza eskasetan 

hasi dutela eta, irailaren 15erako 
greba deitu dute EAEko irakas-
kuntzarekin lotutako ELA, LAB, 
CCOO, UGT eta STEILAS sindi-
katuek, Gure ikastetxeetan aurrez 
aurreko itzulera segurua eta ados-
tua lelopean. 

Unibertsitateaz kanpoko hez-
kuntzako arlo guztietan eragingo 
du greba deialdiak, bai sare pu-
blikoan eta baita itunpekoan ere. 
Horiez gain, Hezkuntza arloko 
azpikontratetan ordezkaritza du-

ten ELA, LAB, CCOO, UGT eta ESK 
sindikatuek ere bat egin dute gre-
ba deialdiarekin; hain justu ere, 
eskola-jangela, garraio eta garbi-
ketako langileak daude deituta.

Plantillak handitzea
Besteak beste, irakasleetatik ha-
sita eta baita garbiketa zerbitzuan, 
jantokietan edo garraioan ere 
plantillak handitzea exijitu dute; 
horrekin lotuta, lan taldeak han-
ditzea eta ordezkapenak lehen 
egunetik betetzea nahi dute. Bes-
talde, irakasleei dagokionez, gela 
bakoitzeko ratioa 10 edo 15 ikas-
lera murriztea eta haurren arreta 
emozionalari aurre egin ahal 
izateko eman beharreko edukiak 
murriztea ere eskatzen dute, bes-
teak beste. Halaber, irakaskun-
tzako sindikatuek uste dute Hez-
kuntza Sailak iragarritako 1.000 
irakasleen kontratazioa ez dela 
nahikoa. Horien arabera, ez dago 
"irizpide argirik" zehazteko nola 
egingo den.

ikastetxeak, 
asteartera begira  
haur hezkuntza, lehen hezkuntza eta dbhko 1. eta 2. mailako 
ikasleak izan dira eskoletara bueltatzen lehenak; astearterako, irailak 
15, greba dago deituta itzulera segurua eta adostua eskatzeko. 

Neurri zorrotzen artean, 59.000 ikaslek baino gehiagok emano diote hasiera aste honean ikasturte berriari. mikEL bUrUAgA

Salatu dutenez, eskoletara itzul-
tzeko Hezkuntza Sailak aurkeztu 
dituen protokoloak "oso berandu 
datoz", ez dira sindikatuekin ne-
goziatu eta "zuzendaritzen eta 
ikastetxeen esku utzi dute eskola-
komunitatearen osasuna berma-
tzeko ardura", haien ustez Saila-
ri dagokiona. Gainera, azken 
ikasturtearen amaieratik helara-
zi dizkioten eskaerek ez dute 
erantzunik izan.

Azpikontratetan ordezkaritza 
duten sindikatuak bat datoz sa-
laketa horrekin: "Enpresek eta 
Hezkuntza sailak ez digute infor-
maziorik ematen eta ez digute 
erantzunik ematen. Gaur egun, 
milaka langilek ez dakite zer bal-
dintzatan eta zer neurrirekin ha-
siko diren lanean, hasten badute", 
arbuiatu dute.  

Sindikatuek azpimarratu dute 
"ezinbestekoa" dela itzulera pre-
sentzial segurua bermatzeko 
"neurri eraginkorrak planifikatzea 
eta hori posible egiteko bitarte-
koak jartzea".

astelehenetik, 59.282 ikasle
Greba eguna iristen den bitartean, 
protokolo zorrotzekin eta modu 
progresiboan hasi zituzten aste-
lehenean eskolak. Aurten, 59.282 
ikasle daude matrikulatuta uni-
bertsitatez kanpoko Arabako ikas-
tetxeetan; aurreko ikasturtean 
izena eman zutenak baino 477 
ikasle gutxiago, %0,80 gutxiago.

ALEA Gasteizko Samaniego 
Ikastetxe Publiko Integralera (IPI) 
hurbildu zen, ikasturteko lehen 
eguna bertatik bertara ezagutze-
ko. Lehenengo ikasleak 09:00etan 
iritsi ziren ezohiko egoerara mol-
datutako jolastokira; ordurako 
zain zuten Cristina Arguijo zen-
troko zuzendaria. Familiak anto-
latzeko ardura zuen. Jolastokian 
taldez taldeko ilarak osatu ostean, 
ikasleei tenperatura hartu eta 

pixkanaka, ikasgeletara abiatu 
ziren, gainerako mailetako ikasleei 
lekua utziz. Guraso eta umeen 
urduritasuna nabaria zen, baina 
lehenengo egunetik helburua 
"segurtasuna transmititzea" izan 
dela azaldu du Arguijok.

Lehen egunetan aurkezpenak 
baino ez dituzte egin Samaniego 
ikastetxean, irailaren 10ean ikas-
turte hasiera ofizialari ekin aurre-
tik: "burbuila-taldeak" osatu, 
segurtasun protokoloak azaldu, 
ikastetxe barruan jarraitu beha-
rreko ibilbideak ezagutu eta iriz-
pide guztiak argi izateko simula-
kroak egin dituzte. Jarraian, ba-
lizko hutsuneak identifikatu eta 
protokoloak egoeraren arabera 
moldatzen joango dira Gasteizko 
ikastetxe horretan. 

lanbide Heziketako goi-mailakoak
Datozen asteotan, gainerako ikas-
leak joango dira Arabako ikaste-
txeak betetzen. Astelehenean, 
hilak 14, Lanbide Heziketako goi-
mailako zikloetako 1. mailako 
neska-mutilen txanda izango da; 
eta asteazkenean, ziklo bereko 
bigarren mailakoena. Bien artean, 
DBHko 3. eta 4. mailako eta Ba-
txilergoko ikasleak hastekoak dira 
asteartean, greba deituta dagoen 
egunean. Iraila amaitu aurretik, 
Lanbide Heziketako erdi-mailako 
eta oinarrizko zikloetakoek hasi-
ko dute ikasturtea. 

Egunotan mobilizazioak egin dituzte irakaskuntzan. LAb irAkAskUntzA

irakasle zein 
azPikontraten 
Plantillak hanDitU 
Ditzatela nahi DUte  

neUrri 
eraGinkorrak eta 
bitartekoak ere 
eskatU DitUzte

aUrten, 59.282 
ikasle DaUDe 
MatrikUlatUta 
araban

gaurkotasuna gizartea

erreDakzioa gasteiz
Gasteiz Txiki auzo elkarteak "dei 
masiboa" egin die gasteiztar guz-
tiei etxebizitza turistikoen aurrean 
alegazioak aurkezteko, Udalak 
bultzatu nahi duen araudiak au-
zoan "ondorio kaltegarriak" izan-
go dituelakoan. Horretarako, di-
namika bat jarri du martxan hiri 
osorako eta bereziki Alde Zaha-
rrerako prestatutako proiektuaren 
aurrean erantzuna eman nahian.

Auzo elkartearen arabera, Ara-
batur Arabako turismo ostatue-
tako partikularren jabe txikien eta 
kudeatzaileen elkartearen eskae-
rari erantzunez, Udalak propo-
satutako egitasmoarekin 18.000 
etxebizitzari erabilera turistikoa 
emateko aukera legoke. Proiektua 
aurrera baldin badoa, pisu turis-
tikoak baimenduko dituzte Gas-
teizko Alde Zaharreko eraikin 
osoetan. 

auzokideen kezkak
Gasteiz Txikik salatu duenez, era-
bilera turistikoko etxebizitzaren 
(ETE) sektorearen etorrerak etxe-
bizitzen prezioen handitzea dakar, 
"oinarrizko eskubide hori esku-
ratzea zailduz", eta ohartarazi 
dute herritarren lekualdaketa eta 
gentrifikazio prozesuak errazten 
dituztela: "Komunitate-bizitza-
rako eta auzotarren gizarte errea-
litaterako arrisku elementuak 
sartzen dituzte".

Beste aldarrikapen batzuen ar-
tean, egungo auzokideek etxebi-
zitzak birgaitzeko aukera izan 
dezaten nahi dute, eta ez "inber-
titzaileek baldintza txarretan dau-
den etxebizitzak erosi eta birgai-
tzeko". Tokiko merkataritza lehe-
nestea ere proposatu dute auzo 
elkartetik, "ez turisten behar, 

erabilera eta ohituretara bidera-
tutako merkataritza".

Hala, irailaren 24ra arte luzatu-
ko den dinamika berria jarri du 
martxan Gasteiz Txikik, etxebizi-
tza turistikoen erregulazioari 
"guztion arteko erantzun batera-
tua" emateko helburuarekin. 
Eragile edo norbanako gisa ale-
gazioak aurkeztera gonbidatu 
dituzte herritarrak; horretarako, 
gaztelaniazko eredu bat prestatu 
dute, moldatu edo bere horretan 
aurkeztu ahal izateko. Alegazioak 
San Martineko udal bulegoan 
aurkeztu daitezke, eta edozein 
zalantza argitzeko ohiko telefonoa 
martxan izango du elkarteak: 670 
59 86 38. "Guztion artean geldia-
razi dezakegu gure hiria etorki-
zunean atzera bueltarik gabe alda 
dezakeen astakeria hori".

Etxebizitza turistikoen aurka abian jarritako dinamikaren kartela. gAstEiz txiki

alde zaharreko gasteiz txiki auzo elkarteak udalak bultzatu nahi duen 
etxebizitza turistikoen erregulazioarekin desadostasuna agertu du, eta 
gasteiztar guztiei alegazioak aurkezteko deia egin die. 

Pisu turistikoen 
araudiaren aurka 

Establezimendu eta kontsumi-
tzaile gasteiztarrei bide berriak 
irekitzen lagundu nahi die Bai 
Euskarari elkarteak, euskara ba-
liatu beharreko aldagai gisa har-
turik. Hartara, Euskararen Mapa 
sortzeko, Gasteizko Udalarekin 
lankidetza hitzarmena sinatzea 
onartu zuen martxoan eta lehe-
nengo urtean doan lagunduko 
zaie entitateei.

Gero eta enpresa 
gehiago, Gasteizko 
Euskararen Mapan

Lautada Bizirik eskualdeko mer-
kataritza, ostalaritza eta gainerako 
zerbitzuetako elkarteak 2.250 euro 
bideratu ditu Lautada Bono egi-
tasmoa martxan jartzeko. Eroske-
tak prezio merkeagoan eskainiko 
dira eskualdeko 60 negoziotan. 
2.250 euroko aurrekontutik abia-
tuz, 11.250 euro mobilizatzea es-
pero du Lautada Bizirik-ACICSA 
elkarteak.

Lautada Bono, 
merkataritza eta 
ostalaritza bultzatzeko

Lautadako 60 negozio daude. ALEA

EH Bilduk salatu du Nekazaritza 
Sailak The Grand Wines enpresa-
rekin 360.000 euroko babes-kon-
tratu bat nahierara eta lehiaketa 
publikorik gabe onartu duela. 
Eduardo Aginako Nekazaritza di-
putatuaren agerraldia eskatu du 
EH Bilduk, kontratuaren inguru-
ko xehetasunak azaltzeko. Kon-
tratuari lotutako espediente guz-
tien kopia ere eskatu dute.

Kontratu bat nahierara 
esleitzea leporatu diote 
Aldundiari

Hainbat hilabetez ikertzen aritu 
ostean, Fiskaltzak uste du Aldun-
diko Nekazaritza saileko funtzio-
nario batek dokumentuak faltsu-
tu zituela, Manzanos auzian in-
formazio garrantzitsua ezagutu 
arren, ezkutatu zuelako. Eguzkik 
eskatu du ikertzeko ere Arabako 
basozainen salaketen xede izan 
diren espedienteek sortu ahal izan 
dituzten "interesak eta onurak".

Funtzionario bat salatu 
du Fiskaltzak, isileko 
ehiztariak babesteagatik

Ehiztariei jarritako isunen inguruan ikerketa abiatu zuen Fiskaltzak. ALEA

Gasteizko autobusetan eta geltokietan jarri duten kanpainarako kartela. bAi EUskArAri



ALEA 21

astekoak laburrean

Argazkilaritza artistikoan eta arte 
plastikoetan goi mailako teknika-
ri den Silvia Ayerraren eskutik 
egingo da lantegia. Laborategiaren 
helburua parte-hartzaileekin ba-
tera Amurrioko emakumeen me-
moria lantzea da, eta haien bizitzak 
eta istorioak partekatzea, prozesua 
argazki-ekintza batean islatuz. 
Lantegia bost jardunalditan egin-
go da Kultur Etxean.

Amurrioko emakumeen 
memoria berreskuratu 
nahi dute lantegi batean 

Mahats-bilketaren Festarik gabe-
ko Arabako Errioxaren Egun be-
rezia ospatuko dute asteburu 
honetan, eta Mahats-bilketa Sariak 
ostiralean banatuko dira Guardian. 
Bestalde, upategiek eta jatetxeek 
bisitak eta menu bereziak presta-
tu dituzte. Osasun arloko gomen-
dioei jarraituz, asteburu aproposa 
izango da eskualdeko herriak eza-
gutzeko.

Arabako Errioxaren 
Eguna ospatuko dute 
asteburuan eskualdean

Egoiliarrek bakarrik erabiltzekoak 
diren TAO aparkaleku-eremuak 
mugatzeari ekin dio Gasteizko 
Udalak, eta marra berde-gorriz 
markatu ditu. Neurri horren xedea 
da eremu horiek identifikatzen 
laguntzea, oraingo sistema (ma-
rra berdea + seinaleztapen berti-
kala) nahasgarria gertatzen baitzen. 
Neurri horrek bigarren mailako 
kaleei edo tarteei eragiten die.

Marra berde-gorria, 
egoiliarren TAO 
eremuak markatzeko

Tailerra antolatu dute memoria kolektiboa berreskuratzeko. AmUrrioko UdALA

Zinemaldian, norabide berria
artium museoak 1977. urteko donostiako zinemaldiari buruzko erakusketa antolatu du; diktadurako 
biktimak eta erbesteratutako eta zentsuratutako zinemagileak omendu zituzten jaialdi hartan.

erreDakzioa

Madrilen antolatzeari utzi eta 
Donostiako lantalde batek 
hartu zuen Zinemaldiaren 
ardura 1977. urtean. Norabide 
berri bat eta "erabateko 
aldaketa" iragarri zuen artista-
talde, zineklubetako eta 
auzo-elkarteetako ordezkariak 
biltzen zituen batzordeak. Eta, 
hain zuzen, urte hura du ardatz 
Artium museoak aurkeztu duen 
erakusketak. Zinemaldiak 24 
edizio izan ditu. Ez dugu 
gogoko urte hartan erabilitako 
goiburua jarrita, Zinemaldiaren 
artxiboko material ugari bildu 
ditu erakusketak, horietako 
asko argitaratu gabeak, hala 
nola gutunak, dokumentuak, 
argazkiak eta aldizkariak.

"1977an, Donostiako 
Zinemaldiak 25 urte bete 
zituen, baina, urteurren bat 
baino gehiago, 1977ko edizioa 
borrokarako gune bat izan zen: 
hiritik kudeatutako lehen 
jaialdia aldarrikapen 
politikorako plataforma bihurtu 
zen, eta, bertatik, jaialdi 
demokratiko berri bat irudikatu 
zuten", azaldu du 
erakusketaren komisario eta 
Elias Querejeta Zine Eskolako 
ikerketa sailaren arduradun 
Pablo La Parra Perezek.

 Erakusketak Carlos Rodriguez 
Sanzen eta Manuel 
Coronadoren Expediente filma 
aurkezten du, 1977ko 
Zinemaldian film labur 
onenaren Urrezko maskorra 

jaso zuena, zaharberritu eta 
digitalizatu zenetik lehen aldiz. 
16 mm-an filmatutako 15 
minutuko filma da, Equipo 
Cronica (Rafael Solbesek eta 
Manuel Valdesek osatutako 
kolektiboa) taldearen pinturari 
buruzkoa. Aldi berean, 
errepresio frankistaren 
ondorioei buruzko hausnarketa 
proposatzen du. Filma 
proiektatzen den hormaren 
parez pare, hain zuzen ere, 
Equipo Cronicaren (1975) Leer 
a Daumier margolana dago 
ikusgai, Artiumen bildumakoa. 

Gainera, Zinemaldiaren 
artxibotik datozen dokumentu 
ugarien artean, jaialdiari babesa 
ematen dioten gutunak eta 
komunikatuak ikus daitezke; 

lehiaketaren aldizkari 
ofizialaren azalen eta artikulu 
esanguratsuen originalak; 
diktadura frankistaren 
jazarpena jasan zuen Viridiana 
filmaren kartel bat; garaiko 
egunkari zatiak; Juan Carlos 
Eguillorrek sinatutako komiki 
bat; eta zinemaren munduko 
aurpegi ezagunak agertzen 
diren argazki ugari, Harrison 
Ford eta Carrie Fisher, Elias 
Querejeta eta Luis Buñuel… 

Zinemaldiarekin elkarlanean 
prestatutako proiektu hau 
Artiumen Zeru bat, hamaika 
bide. Praktika artistikoak Euskal 
Herrian 1977-2002 aldian 
bildumaren erakusketari lotuta 
dago, eta abenduaren 8ra arte 
izango da ikusgai. 

Luis Buñuel eta Carlos Saura, 1977ko Zinemaldian. donostiAko zinEmALdiA

ARTgian, helduleku bila
Pertsonaren eta objektuaren arteko harremana aztertu du uxue ruiz de arkaute artista gasteiztarrak 
'ahula' erakusketan; urriaren 4ra arte bisitatu ahal izango da artgia sorgune eta aretoan.

erreDakzioa

ARTgia sorgune eta aretoak 
proiektu zein erakusketa 
berriekin hasi du ikasturtea, 
joan den uztailean ateak itxi 
ostean. Uxue Ruiz de Arkautek, 
adibidez, Endeble/Ahul 
erakusketa aurkeztu zuen 
iragan ostegunean; Estibaliz 
Agirrerekin batera, EmART 
programaren aurreko edizioan 
hautatutako lau sortzaileetako 
bat da Uxue, eta haren 
erakusketa atzeratu behar izan 
zuen konfinamenduaren 
ondorioz.

Artista arabarrak eskultura eta 
ikus-entzunezko formatuen 
bidez aztertu du pertsonaren 
eta objektuaren arteko 
harremana, eskaladako soka 
bat baliatuz. "Eskalada soka bi 
zatitan osatua dago: arima, 
bertatik zintzilik dagoen 
pertsonaren pisua eustea 
helburu duen egitura nuklearra, 
sokaren barne frakzioa. 
Pertsona bat eskalatzen ari 
denean eta bere bizitza sokaren 
ezaugarri ontologikoetatik 
zintzilik dagoenean, 
pertsonaren eta objektuaren 
arteko horizontaltasun argi bat 
bizitzen da", azaldu du Uxuek.

"Objektu bat, heldu beharreko 
ideia bat. Endeble/Ahul gure 
egunerokotasunaren 
erakusgarri da. Bizi dugun 
errealitateaz. Objektuei heltzen 
diegu, horiei eusten diegu eta 
lotura sortzen dugu. Lotura 
hori, batzuetan, sendoa dela 

uste badugu ere, aldez aurretik 
abisatu gabe hautsi daiteke", 
hausnartu du Irantzu Lekuek.

Uxue Ruiz de arkaute
EHUn Arte Ederretan graduatu 
ostean, Ikerketa eta Sormena 
Artean masterra egin zuen 
Uxuek, eta, bertan, eskultura 
eta materialtasunaren arteko 
harremana ikertzen hasi zen. 
Ondoren, Madrilera abiatu zen 
Arte Garaikidearen eta Kultura 
Bisualaren Historia 
masterrarekin jarraitzeko; gaur 
egun, bertan lan egiten du.

Orokorrean, urbanismoaren 
eta materialtasunaren arteko 
zirrikituak lantzen ditu, 
eskultura eta ikus-entzunezko 
formatuetan. Bakarkako zein 

taldeko erakusketak aurkeztu 
izan ditu Gasteiz, Bilbo, Cluj-
Napoka (Errumania), Puerto de 
Santa Maria edota Madril 
bezalako hirietan.

Normaltasun berriaz eta 
kultur sektorearen 
hauskortasunaz jabetuta, 
galeriak artea, kultura eta kultur 
eragileak babesteko mezua 
zabaldu du Irantzu Lekue 
zuzendariak: "Kultura 
beharrezkoa da, eta gure 
konpromisoa hau babestea". 
Egoera zail horretan ere, 
hainbat proiekturekin ikasturte 
berriari hasiera emango dio 
ARTgiak. Besteak beste, Udalak 
sustatutako Gazte Klik Klak 
2020 argazki eta bideo lehiaketa 
antolatzen lagunduko du. 

'Ahula' erakusketa aurkeztu berri du Uxue Ruiz de Arkautek. ArtgiA

Zanguango Teatrori, Max saria
talde arabarraren 'al otro lado' obrak irabazi du kaleko ikuskizun onenaren saria; pandemiak kultura 
gogor astindu duen urtean, "eusteko" deia egin die sektoreko kideei miguel muñoz taldekideak.

erreDakzioa

Zanguango Teatro antzerki 
konpainia arabarrak kaleko 
ikuskizun onenaren Max saria 
irabazi du Al otro lado 
lanagatik, astelehenean 
Malagan banatu diren 
Espainiako arte eszenikoen 
sarietan. Bigarren Max saria da 
honakoa Zanguangorentzat, 
2002an ikuskizun onenaren 
saria jaso baitzuen Pan con pan 
obrarekin. 

Barsanti konpainia 
bizkaitarrari kendu dio aurten 

saria, Kale gorrian lanarekin ere 
hautagaia baitzen. Eta, hain 
zuzen, saritutako obra ikusteko 
aukera izango da igande 
honetan Amurrion, abuztuan 
eskaini behar zutena atzeratu 
eta gero; Juan Urrutia plazan 
izango da, 19:00etan.

Pandemiak kultura gogor 
kolpatu duen urtean, "eusteko" 
deia egin du Miguel Muñoz 
Zanguango Teatro 
konpainiaren sortzaileak taula 
gainetik. "Haizearen kontra 
goaz, baina arriskatzen jarraitu 
behar dugu, lanean jarraitu 

behar dugu erronka berriekin, 
lengoaia berriekin... eutsi egin 
behar dugu", esan du Max saria 
eskuan. "Eta bereziki kaleko 
antzerkia nabarmendu eta 
aldarrikatu nahi dut".

Iñaki Rikarte aktore eta 
antzerki zuzendari gasteiztarra 
ere hautagaia izan da eszena 
zuzendari onenaren sarirako 
Compañia Nacional de Teatro 
Clasicoren El desdén con el 
desdén lanagatik, baina azkenik 
Andres Limak irabazi du Shock 
(El Cóndor y el Puma) 
obrarekin. 

Ez da ohikoa hedabideetan 
antzinako musikan aditua 
den musikaria topatzea. 

Gaurkoan hala duzue, Enrike 
Solinis eta hark sortutako 
Euskal Barrokensemble taldea 
baitugu protagonista.

Enrike Solinis Bilbon jaio zen 
1974an, eta han egin zituen 
gitarra eta antzinako musikako 
goi-mailako ikasketak, 
Bartzelonarekin uztartuta. 
Kultura desberdinetako 
soinuekiko interesak eta 
berezkoa duen ikasteko grinak 
bere belaunaldiko musikari 
interesgarrienetako eta 
bertutetsuenetako bat izatera 
bultzatu du. Horri esker, 
nazioarte mailako hainbat talde 
garrantzitsutan aritu izan da, 
Jordi Savallek zuzentzen duen 
Hesperion XXIen edo Akademie 
für Alte Musik Berlin ospetsuan 
kasu. 2006. urtea zen, buruan 
bueltaka zebilzkion ideia 
guztiak askatu ahal izateko, 
Euskal Barrokensemble 
arrakastatsua sortu zuenean.

Bi dira egunotan Euskal 
Barrokensemble albiste izateko 
arrazoiak. Omnia Vincit Amor 
(maitasunak dena garaitzen du) 
disko berria formatu digitalean 
argitaratzegatik, eta Arabako 
Antzinako Musika Astean parte 
hartzeagatik.

Duela bost urte inguru, Rocio 
Marquez, egungo flamenko 
ahots txalotuenetako bat, 
Sevillako Sputnik estudioetan 
elkartu zen Solinis eta bere 
kideekin Espainiako musika 

popularraren 
berrinterpretazioan 
oinarritutako proiektu bat 
grabatzeko. Oinarria, Manuel 
de Fallaren El Amor Brujo zuen, 
baina bazegoen tartea ere, 
besteak beste, Rodrigo 
maisuaren Aranjuezeko 
Kontzertuko pasarteentzat 
edota Burgosko jota batentzat 
(bitxiki, gero Carlos Saurak Jota 
filmean erabiliko zuena). 
Grabazio saio gogor haien 
fruitua, batek daki zein 
arrazoirengatik, kaxoi batean 
gordeta geratu zen. Hala, 

proiektuak Maria Jose Perezen 
ahotsarekin egin zuen aurrera, 
eta emaitza Alia Vox 
diskoetxeak 2017an 
argitaratutako El Amor Brujo - 
Esencias de la música de 
Manuel de Falla disko ederra 
izan zen. Orain, pandemiak 
burumakur gaituen garai 
honetan, Rocio Marquezekin 
eginiko grabazio haiek 
berreskuratu eta gutxienez 
plataforma digitalen bitartez 
entzungai jartzea erabaki dute. 

Arabako Antzinako Musikaren 
XXXVIII. Astea ospatzen ari den 
honetan, Enrike Solinis eta 
Euskal Barrokensemble 
Gasteizen entzuteko aukera 
izango dugu ostiralean, hilaren 
11n. Aitzakia ezin hobea 
barroko garaiko tresnez 
sorturiko musikaz euskal 
ondare artistiko eta kulturala 
ezagutu ahal izateko. 

'ELkAno'/EUskAL bArrokEnsEmbLE

Enrike Solinis

iGor MUñoz
musikazalea

musika

solinis eta eUskal 
barrokenseMble 
Gasteizen entzUteko 
aUkera izanGo DUGU 
ostiral honetan

Ikasturte berri honetan 
Covid-19ari aurre egiteko 
neurriak ezarri eta 

betearazteko erronka itzela da. 
Helburu hau betetzeak, ordea, 

bestelako alorrak baztertzearen 
arriskua du eta ikasgai finkoak ez 
diren horiek, "berezi" bezala 
antolatzen direnak, landu gabe 
gera daitezke ikasleen 
ongizaterako ezinbestekoak 
badira ere. Sexuen Heziketa 
arriskuan egon daiteke.

Sexuen Heziketaren bidez 
gorputza ezagutu, maitatu eta 
zaintzeko baliabideak jorratzen 
ditugu. Covid-19a maneiatzeaz 
gain, beren bizitzan zehar 
bestelako birus eta bakteriak 
ekiditen ikasiko dute (GIBa, 
sifilisa, gonorrea…). 

Sexuen Heziketak errespetuzko 
harremanak sustatzen ditu, 
elkarzaintza. Oraingo egoeran 
garrantzitsua bada, garrantzia 
bera izango du ondoren. 
Errespetatu eta zaindu, ez soilik 
birus bat dagoelako, baizik eta 
pertsona guztiek hori merezi 
dugulako, gure adin, azal kolore, 
identitate eta egoera edozein 
izanda ere. 

Emozioak ezagutu, onartu eta 
azaltzeko baliabideak jorratuko 
ditugu. Guztiek oinarrizko 
emozioak partekatzen ditugu. 
Hauetaz ohartu eta kudeatzen 
ikasiz gero, egoera ezberdinetan 
kudeatzeko gai izango gara. 
Isolamenduak frustrazioa eta 
tristura sorrarazi die batzuei, 
beste batzuk lasai eta pozik egon 
diren bitartean. Eta gehienek 

emozio ezberdin guztietarako 
momentuak izan dituzte.

Oraingo tristura kudeatzen 
ikasteak beste une tristeetan 
ateratzen jakitea dakar. Oraingo 
"ez" horiek sortu duten 
frustrazioa gainditzen ikasteak, 
gustuko norbaiten "ezetzaren" 
aurreko frustrazioa gainditzen 
eta errespetatzen lagunduko die, 
egoerak etengabe egoera 
berrietara moldatzea ekarri digu 
eta beraien gorputzean emango 

diren aldaketei eta bestelako 
egoera berriei modu positiboan 
erantzuten ikasteko baliabideak 
eman ahal dizkie.

Sexuen Heziketak pertsona 
modu integralean hartzen du, 
gorputza oinarri izanik. 
Gorputzaren funtzionamendua, 
zergatiak eta aldaketak, 
sorrarazten dizkigun sentsazio 
eta emozioak, gure gorputzarekin 
dugun harremana eta horri 
lotutako auto-estimua, gure eta 
besteen gorputzari diogun 
errespetua… hori guztia 
jorratzen du Sexuen Heziketak.

Pandemia hau pasako da, 
zailtasun berriak sortuko 
direlarik. Gaurko ume eta gazteek 
aurre egin beharko diete horiei 
eta bitartean gorputzetan 
aldaketak izango dituzte, 
maiteminduko dira, ezezkoak eta 
baiezkoak jasoko dituzte, 
besteekiko errespetua beharko 
dute eta horri guztiari diren 
pertsonaren arabera erantzungo 
diote, bere identitate, emozio, 
auto-estimu eta harreman 
osasuntsuetarako gaitasunaren 
arabera.

Ikasleen osasun integralerako 
ezinbestekoa da Sexuen 
Heziketa.    

Sexuen heziketa

eMaize

sexualitatea

CdC

Gertukoa ezagutzen, argazkitan
irailaren 15ean amaituko da aleak antolatutako 'ezagutu gertukoa' udako argazki lehiaketan parte 
hartzeko aukera; arabarron aurtengo oporraldien bizipenak irudien bitartez elkarbanatzea du helburu.

erreDakzioa

 
Sei hilabete pasatxo igaro dira 
koronabirusaren pandemiak 
eztanda egin zuenetik, eta, 
konfinamendu gogorraren 
ostean, udako oporretan 
pentsatzen hasi ginen. 
Bagenekien oporraldi bitxiak 
eta bereziak izango zirela, hain 
erraz ahaztuko ez ditugunak, 
eta horrela izan da. Arabar asko 
izan dira munduko beste 
puntako bazterrak bisitatzera 
joan beharrean, etxe ondoan, 
gertukoa ezagutzeko apustua 
egin dutenak.

ALEAn bizipen horien guztien 
lekuko izan nahi dugu, eta 
uztailaren 21etik irailaren 15era 
bitartean, Ezagutu gertukoa 
udako argazki lehiaketa 
antolatu dugu. Askotariko 
argazkiak jaso ditugu orain arte, 
inguruko paraje ederretan 
ateratakoak dira batzuk, eta 
detaile txikienei erreparatu nahi 
izan diotenak, beste batzuk.

Irudiak bidaltzeko epea, 
baina, ez da asteartera arte 
amaituko (12:00ak arte); egun 
horretatik hilaren 22ra bozketa 
epea egongo da zabalik. 
Irabazleak, berriz, irailaren 
23an jakinaraziko dira, ALEA 
aldizkariaren ale berriarekin 
udazkenari ongi etorria 
emateko.  

Bi sari zoragarri banatuko 
ditugu irabazleen artean: 
Errigorako saski bat eta GoPro 
motako kamera bat. Ez izan 
lotsarik, animatu eta parte 
hartu! 'Egunsentiaren argitan arraunean'. UnAi mUrUA sAEnz dE UgArtE, ALEA.EUs

'Egur gaineko uztargaia'. EdUrnE UrzELAi, ALEA.EUs

'Lambropean jolasten, Entziako bazter miresgarriak'. EdEr sAntos

'Karibe? Ez! Urizaharreko errotako ur-begia'. mEntxU rAmiLo, ALEA.EUs 'Lehen pedalkadak'. UnAi orAA, ALEA.EUs

'Kodes Mirari... hemen eta orain'. AitzibEr ArkAUtE, ALEA.EUs 

'Lagunak'. kArmELE oriA, ALEA.EUs

Euskararen Agenda

Zigoita Euskaraz, egun bakarrean

Koronabirusaren krisiak eraginda, aldaketa handiak 
izango ditu Zigoita Euskarazen aurtengo edizioak. 
Egun bakarrean egingo dira antolatutako jarduera 
guztiak: irailaren 12an. Bizikleta martxa batekin 
hasiko dute, 16:00etan. Olanotik irten, eta 19:00ak 
aldera Bengolarran bukatuko da; erreleboka izango 
da, eta hamar laguneko taldeek egin beharko dute 
ibilbidea, bakoitzak herri batetik besterako tartea 
eginez. Aurretik izena eman behar dute parte hartzen 
dutenek. Ostean, 19:30ean, Trakamatraka ikuskizuna 
izango da; era guztietako objektuekin egindako 
musika-ikuskizuna, Bengolarran hau ere. 21:00etan, 
Zigoitia Euskaraz 2020 filma eskainiko dute, Zigoitiko 
kultur taldeen emanaldiekin.trAkAmAtrAkA

Kale antzerkiari tartea

Atauri Art kaleko antzerki eta zirku jaialdiak aurten ere 
ez du hutsik egingo Mendialdean. Egokitutako 
formatu bereziarekin, ikuskizun saio sorta bat 
prestatu dute Arratiandi kultur elkarteak eta Bapatean 
Zirkok; aurten, saio guztiak Maeztuko igerilekuetan 
izango dira. Joan den asteburuan eskainitako 
antzerkiaren ostean, ipuin kontaketak hartuko du 
lekua hilaren 12an; Ixabel Agirresarobe kontalaria 
arituko da 12:00etan, eta Two Much konpainiak En 
plastic ikuskizuna eskainiko du ondoren, 13:00etan. 
Arratsaldean, berriz, Bapatean taldearen Adabaki 
lanarekin gozatuko dute igerilekuan batzen direnek. 
Igandean, Magufada taldearen kontzertua eta Ortzi 
Acostaren ikuskizuna izango dira. bApAtEAn zirko

Umore gaua, Oihanederren

Irri Barra Gauak jaialdiaren azkeneko saioa eskainiko 
dute hilaren 17an, Oihaneder Euskararen Etxean. 
Ainhoa Aierbe, Tessa Andonegi eta Alazne 
Etxeberriarekin barre egin eta gero, hiru gizonen 
txanda izango da oraingo honetan. Iñaki Maruri, 
Mitxel Santamarina eta Ismael Pereira izango dira 
taula gainean Inpro-komeriyak umorezko bat-bateko 
saioan, proposamen "berritzaile" batekin. Jarduera 
hau doakoa da, baina edukiera mugatua izango 
denez, gonbidapenak aurrez eskuratu beharko dira, 
eta horiek eskuratzeko hiru bide egongo dira: Bibe 
plataformaren bitartez, telefonoz eskatuta (615 986 
832) 10:00etatik 12:00etara, edota oihaneder@
oihaneder.eus helbidera idatzita.ttipiA



Irakurleen txokoa

ALEA 31

Babestu Arabako euskarazko kazetaritza, eta 
jaso ALEA astero zure etxean (55 euro urtean). 

alea.eus/harpidetzak/

Zinemarako sarrerak
Sarrera bikoitza

Gorbeia zinemetan edozein pelikula 
ikusteko sarrera bikoitza zozkatzen du 
ALEAk. Parte hartu hilaren 15a baino 
lehen.

parte hartU  www.alea.eus/zozketakzozketak

ALEA produktuak
Bi sorta

ALEAk 2 material sorta zozkatuko ditu, 
umeentzako kamiseta, bisera eta poltsaz 
osatua. Epea hilaren 15ean amaituko da.




